
(ಪರಶು)ರಾಮಉವಾಚ .

ನಮಸ್ತೇ ದೇವದೇವಾಯ ಶಂಕರಾಯಾದಿಮೂರ್ತ್ತಯೇ .

ನಮಃ ಶರ್ವಾಯ ಶಾಂತಾಯ ಶಾಶ್ವತಾಯ ನಮೋ ನಮಃ .. 2, 24.25..
ನಮಸ್ತೇ ನೀಲಕಂಠಾಯ ನೀಲಲೋಹಿತಮೂರ್ತ್ತಯೇ .

ನಮಸ್ತೇ ಭೂತನಾಥಾಯ ಭೂತವಾಸಾಯ ತೇ ನಮಃ .. 2, 24.26..
ವ್ಯಕ್ತಾವ್ಯಕ್ತಸ್ವರೂಪಾಯಮಹಾದೇವಾಯಮೀಢುಷೇ .

ಶಿವಾಯ ಬಹುರೂಪಾಯ ತ್ರಿನೇತ್ರಾಯ ನಮೋ ನಮಃ .. 2, 24.27..
ಶರಣಂ ಭವ ಮೇ ಶರ್ವ ತ್ವದ್ಭಕ್ತಸ್ಯ ಜಗತ್ಪತೇ .

ಭೂಯೋಽನನ್ಯಾಶ್ರಯಾಣಾಂ ತು ತ್ವಮೇವ ಹಿ ಪರಾಯಣಂ .. 2, 24.28..

ಯನ್ಮಯಾಪಕೃತಂ ದೇವ ದುರುಕ್ತಂ ವಾಪಿ ಶಂಕರ .

ಅಜಾನತಾ ತ್ವಾಂ ಭಗವನ್ಮಮ ತತ್ಕ್ಷಂತುಮರ್ಹಸಿ .. 2, 24.29..

ಅನನ್ಯವೇದ್ಯರೂಪಸ್ಯ ಸದ್ಭಾವಮಿಹ ಕಃ ಪುಮಾನ್ .

ತ್ವಾಮೃತೇ ತವ ಸರ್ವೇಶ ಸಮ್ಯಕ್ಶಕ್ನೋತಿ ವೇದಿತುಂ .. 2, 24.30..

ತಸ್ಮಾತ್ತ್ವಂ ಸರ್ವಭಾವೇನ ಪ್ರಸೀದ ಮಮ ಶಂಕರ .

ನಾನ್ಯಾಸ್ತಿ ಮೇ ಗತಿಸ್ತುಭ್ಯಂ ನಮೋ ಭೂಯೋ ನಮೋ ನಮಃ .. 2, 24.31..
ಇತಿ ಬ್ರಹ್ಮಾಂಡಪುರಾಣೇ ಮಧ್ಯಭಾಗೇ ಚತುರ್ವಿಂಶಾಧ್ಯಾಯಾಂತರ್ಗತಂ
(ಪರಶು)ರಾಮಕೃತಂ ಶಿವಸ್ತೋತ್ರಂ ಸಮಾಪ್ತಂ .

ಬ್ರಹ್ಮಾಂಡಪುರಾಣ .ಮಧ್ಯಭಾಗ .ಉಪೋದ್ಧಾತ .ಅಧ್ಯಾಯ 24/25-31..

brahmANDapurANa . madhyabhAga . upoddhAta . adhyAya 24/25-31..

